
êÇñ»ÉÇ° ³ß³Ï»ñïÝ»ñ,   ûÉÇÙåÇ³¹³ÛÇó ³é³ç ³ÝÓ³Ùµ ã»Ù Ï³ñáÕ Ñ³Ý¹Çå»É Ó»½ Ñ»ï, áõëïÇ Ñ»é³Ï³ Ï³ñ·áí ÷áË³ÝóáõÙ »Ù É³í³·áõÛÝ Ù³ÕÃ³ÝùÝ»ñë ¨ ³é³ç³ñÏáõÙ ³½³ï Ùï³Í»É, ÉÇÝ»É Ñ³Ý·Çëï, ÙÇ ÏáÕÙ ÃáÕÝ»É É³ñí³ÍáõÃÛáõÝÁ ¨ Ñ³×áõÛù ëï³Ý³É Ñ³ñó»ñÇÝ å³ï³ëË³Ý»ÉÇë:

                                                                                Ð³ÝÓÝ³ÅáÕáíÇ Ý³Ë³·³Ñ 
1.Ի՞նչ գիտես հայոց ոսկեդարի մասին: Ի՞նչ նշանակություն ունեցավ այն հետագա դարերի համար: 
(2.5)

· Պատասխան՝ Հայոց ոսկեդարը ինքնության փրկության  շրջան էր, որը տեղի ունեցավ հոգևոր զարթոնքի միջոցով: Հայոց պետության հովանավորությամբ ստեղծվեցին հայերեն տառերը, ծաղկում ապրեց թարգմանչաց գործը և հիմք դրվեց հայալեզու ինքնուրույն գրականությանը, հիմնադրվեց հայ դպրոցը: Հայոց Ոսկեդարի փառահեղ ներկայացուցիչներն են Մեսրոպ Մաշտոցը, Սահակ Պարթևը, Կորյունը, Փավստոս Բուզանդը, Եղիշեն, Ղազար Փարպեցին, Եզնիկ Կողբացին, Ագաթանգեղոսը, Մովսես  Խորենացին: Ոսկեդարը ոչ միայն տվյալ ժամանակաշրջանում փրկեց հայ ազգին  ուծացումից և, որպես ազգային միավոր, կործանումից, այլև մինչ օրս ապահովվում է  հոգևոր և ֆիզիկական հարատևությունը: 
2. Ճիշտ դասավորեք տողերը:․ Ո՞ւմ և ո՞ր ստեղծագործությունն է :
Թող դուրս ընկած իմ աչքերի մեջ կախվածի
Ո՛չ մի ստվեր կախաղանին թող մոտ չգա․․
Թող ո՛չ մի զոհ չպահանջվի ինձնից բացի,
Եվ թող տեսնեն ի՛մ աչքերի մեջ կախվածի,
Նոքա տեսնեն պայծառ օրերդ ապագա,-

Ուրիշ ոտքեր կախաղանին թող մոտ չգան.
Իմ բո՛րբ երկիր, լուսապսակ քո ապագան։
Թող ո՛չ մի զոհ չպահանջվի ինձնից բացի,

(2.5)
· Պատասխան՝ Թող ո՛չ մի զոհ չպահանջվի ինձնից բացի, 
                              Ուրիշ ոտքեր կախաղանին թող մոտ չգան. 
                             Եւ թող տեսնեն ի՛մ աչքերի մեջ կախվածի 
                             Իմ բո՛րբ երկիր, լուսապսակ քո ապագան։ 
                                  Թող դուրս ընկած իմ աչքերի մեջ կախվածի 
                             Նոքա տեսնեն պայծառ օրերդ ապագա, – 
                             Թող ո՛չ մի զոհ չպահանջվի ինձնից բացի, 
                               Ո՛չ մի ստվեր կախաղանին թող մոտ չգա…

Ե. Չարենց  «Մահվան տեսիլ»

3.  Ի՞նչ նահանջի մասին է ահազանգում Շահան Շահնուրը «Նահանջը առանց երգի» ստեղծագործության մեջ: 
(1.5)
Պատասխան՝  Շ. Շահնուրն իր այս ստեղծագործությամբ ահազանգում էր մայրենի լեզվի և ազգային ինքնության նահանջի մասին. «Կնահանջեն ծնողք, որդի…, կնահանջեն բարք, ըմբռնում, բարոյական, սեր: Կնահանջե լեզուն, կնահանջե լեզուն, կնահանջե լեզուն…»:
4. Տրված հատվածներից որը ո՞ր հայերենով է (գրաբար, միջին հայերեն, արևմտահայերեն և արևելահայերեն):

ա/ Հոս կրքեր չկան, հոս բնազդներ չկան, հոս սուրբ հոգին է միայն, հոս միտքն է միայն… Այս մեկը աղեկ հասկցեք ու սատանաները թողեք աշխարհին…
    բ/ Ըմպանակք երկու յերկոսին ձեռին,
        Մինն` արեամբ, եւ միւսն` կաթամբ,
        Երկու բուրանոցք կայծակնաւորք,
        Մինն` խնկով, եւ միւսն` ճենճերիւ…
     գ/ Բերնիկն էր շաքրի սովոր,
                 աճապ ո՞նց կերաւ նա բակլայ.
         Անձիկն էր շապկի սովոր,
                 աճապ ո՞նց հագաւ նա վալայ:

      դ/  Ծաղիկները կրակներ են, պտուղները՝ ազնիվ քարեր, - նա այդպես էր տեսնում,- իսկ թռչուններն ու գազանները զգեստավորված խեղկատակներ…

(2.5)
· Պատասխան՝
ա/ արևմտահայերեն





 բ/ գրաբար





գ/ միջին հայերեն





դ/ արևելահայերեն
5.Բուրմունքից արբեցած մի բզեզ քնել էր առէջների մեջ, և նրան այնպես էր թվում, թե աշխարհը հոտավետ բուրաստան է,…
         Շարունակիր Ա. Բակունցի միտքը:
(1)
· Պատասխան՝
Բուրմունքից արբեցած մի բզեզ քնել էր առէջների մեջ, և նրան այնպես էր թվում, թե աշխարհը հոտավետ բուրաստան է, ալպիական մանուշակ:
6. Ո՞ր ճակատամարտն է տեղի ունեցել Սևանա լճում, ո՞վ է ղեկավարել այն: Գրական ո՞ր երկն է արտացոլում  պատմական այդ փաստը:
(3)
· Պատասխան՝
Սևանի ճակատամարտը, որը ղեկավարում էր Աշոտ Բ Երկաթը: Պատմական այս փաստը արտացոլված է  Մուրացանի «Գևորգ Մարզպետունի» վեպում:
7. 
ա/ 
Նոճիներն ու արոսենին նորաբողբոջ
Շրշում էին հևքով հուշիկ
Գգվելով վարդ ու շուշանին.
Շողշողում էր շուշանն հովտում,
Շողում էր դեմն արեգակի:
բ/
Անտես ու հուշիկ իմ շուրջը շրջում,
Եվ շշնջում ես, և անուշ շրշում,
Պայծառ տրտմությամբ ինձ ես անրջում
Ու գաղտնի սիրով սիրում ու հիշում։
գ/  
Գիշերն անույշ է, գիշերն հեշտագի՜ն, 
Հաշիշով օծուն ու բալասանով. 
Լուսեղեն ճամփեն ես կ'անցնեմ գինով՝ 
Գիշերն անույշ է, գիշերն հեշտագի՜ն...    

Գրական ի՞նչ հնարանք են կիրառել վերոնշյալ տողերի հեղինակները:
Ովքե՞ր են նրանք:
(1.5)
· Պատասխան՝
Կիրառվել է բաղաձայնույթի  /ալիտերացիա/ գրական հնարանքը:
ա/Գ. Նարեկացի
բ/Վ. Տերյան
գ/Մ. Մեծարենց
8. Քուռ, Տղմուտ, Դեբեդ, Զանգու (Զանգի), Բասուտա, Արաքս - ո՞ր հեղինակներն են հիշատակում այս գետերը իրենց ստեղծագործություններում:
(1.5)
· Պատասխան՝
Քուռ- Սունդուկյան
Տղմուտ -  Եղիշե, Դ. Դեմիրճյան 
Դեբեդ - Հովհ. Թումանյան
Զանգու (Զանգի) - Խ. Աբովյան
Բասուտա - Ա. Բակունց
Արաքս - Ռ. Պատկանյան

9.«Պատմական անցյալի ու ժամանակակից դեպքերի մեջ կա մի զարմանալի նմանություն: «Սամվել»-ի կարդացողը կմտածի և անշուշտ կգտնի այդ նմանությունը, այն ժամանակ իմ գաղափարը հասկանալի կլինի նրան»,- գրում է Րաֆֆին:

Ի՞նչ նմանության մասին է գրում Րաֆֆին: Վեպի ո՞ր գլխում է ներկայացվում հարցերի պատասխանը:
(2.5)
· Պատասխան՝   80-ական թվականների ծանր, անտանելի մթնոլորտը, որ ստեղծել էր ցարիզմը հայ իրականության մեջ, հատկապես հայկական դպրոցների փակումն ու հայոց լեզվի նկատմամբ խիստ սահմանափակումները, ստիպեցին գրողին հայացք նետել անցյալի խորքերն ու այդ ճանապարհով պայքարել տիրող կարգերի դեմ:  Հարցերի պատասխանը գրողը լավագույնս ներկայացնում է «Երեք երիտասարդ ուժեր» գլխում:
10. Ի՞նչն է ընդհանուր այս հեղինակների համար:
ա/Հրանտ Մաթևոսյան և Հովհ. Թումանյան

բ/Ակսել Բակունց և Համո Սահյան

(1.5)
· Պատասխան՝  Ծննդավայրը
ա/ Լոռի

բ/ Սյունիք


